
Bagare euskal tokiko kidea

-~«0Oporrak euskara hutsean
pasatzeko aukera eskaintzen dugu»

Eslovenia eta Kroazia dira Gasteizko
Bagare euskal tokiak oporrak euskara

hutsean pasatzeko

eskaintzen dituen

lurraldeak. Abuztuaren 12an atera eta
27ra bitartean, oporretan, euskara
izango da protagonista.

Amaia Mundivano

Gasteizko Bagare euskal to-
kiak hamabi urte daramatza kul-
tur ekimenak eta euskararen alde-
ko egitasmoak aurrera eramaten.
Oraingoan, oporretan ere euska-
raz egiteko aukera eskaintzen du
elkarteak.

Zein izan zen Bagare euskal
tokia sortzearen arrazoia?

Gasteizen euskarak pairatzen
zuen egoera ahula izan zen Baga-
re cuskal tokia sortzera animatu
gintuena. Izan ere, euskaraz 0so
ekimen gutxi antolatzen ziren, eta
gure hizkuntzan edozer gauza
egiteko garaian, aukerak oso
urriak ziren. Horren aurrean,
duela 12 urte inguru, elkarte bat
sortzca erabaki genuen. Euskal
toki hau, elkarte gastronomikoa
izateaz gain, euskal kulturaren
aldeko ckimenak prestatzen di-
tuen elkarte bat da; euskara dugu
oinarri.

Antolatu duzuen azken cki-
mena oporrak euskaraz pasa-
tzeko eskaintza da. Zein da eki-
men honen xedea?

Egitasmo hau aurrera erama-
ten dugun lehenengo aldia ez dela
esan beharra dago. Duela urte ba-

tzuk Praga ingurura antolatu ge-
nuen bidaia. Baina, esperientzia
0s0 ona cta polita izan bazen ere,
ez zuen jarraipenik izan. Aurten,
ordea, berriro ekimena martxan
jartzeko erabakia hartu dugu, bi-
daia merke bat antolatu eta opo-
rak euskara hutsean pasatze-

ko herrialde
erakargarriak
aukeratuta.

Airzindariak

Eslovenia eta Kroazia dira
aukeratutako herrialdeak. Zein
da helburua?

Eslovenia eta Kroazia herrial-
de interesgarriak eta erakarga-
rriak direla pentsatzen dugu. His-
toria handia duten bi herri gazte
dira eta zuzenean hainbat gauza
ikusteko aukera ederra ematen
dute: gazteak nola antolatzen di-
ren, guduak zer-nolako aztarnak
utzi dituen... herri hauek dituzten
gune zoragarriez gain, noski.
Bestalde, egitasmo honen helbu-
ruak hiru direla esan genezake.
Batetik, euskara, zentzurik zaba-
lenean, mundura zabaldu nahi
dugu. Bigarrenik, euskaldunei,
berriei zein zaharrei, oporrak

euskara hutsean pasatzeko
aukera eman nahi
diegu, urtean
zchar eus-

Paulivo Oribe

karaz aritzeko zailtasunak dituz-
tenei hori egitcko aukera emanez.
Eta azkenik, bidaia agentziei cus-
kaldunek osatutako taldeckin bi-
daiak antolatzea badagoela era-
kutsi nahi diegu, hor merkatu bat
dagoela frogatu.

Oporrak euskaraz pasatze-
ko behar hori sumatu al duzue
jendearen artean?

Bai, halaxe da. Jendeak opo-
mrétan ere euskaraz hitz egin nahi
du. Gero eta bidaia antolatu
gehiago dago, baina taldean guz-
tiak euskaldunak izatea oso zaila
izaten da. Hori dela eta, lehen
esandakoa kontuan hartuta, gure
nahia datozen urteetan cuskaldu-
nei zuzendutako irteerak bidaia
antolatzaileek eurek antolatzea
da. Hau da, antolatzen dituzten
bidaia guztien artean euskaldu-
nak bilduko gaituen eta gure hiz-
kuntza oporretan erabiltzeko au-
kera emango diguten bidaiak
proposatzea.

Proposamena Euskal Herri
osoan zabaldu al duzne?

Bai. Ekimen honetan Ibiltari
bidaia agentziak lagundu digu.
Zentzu honetan, agentzia honek
bere bideak erabili ditu egitasmo
hau zabaltzerako garaian. Bes-
talde, guk gure bideak erabili di-
tugu eta Euskal Herriko euskara
talde guztietara jotzen saiatu ga-
ra. Egokiena 30 pertsonako tal-
dea osatzea dela uste dugu.
Oraindik ere badago lekua, eta
animatzen denak lehenbailehen
945.25.10.84 zenbakira deitu be-
harko du. Dena prest dago dago-
eneko. Bestalde, oporretatik itzu-
li eta eguneroko martxan,
ditugun lan ildoak jorratzen ja-
rraituko dugu.

Golshiri

Golshiri iraniar idazle fa-
matua hil da. 63 urte zituen.

Ez nuen ezagutzen. Aitor
dizuet. Eta gaur arte ez dut be-
raren libururik irakurri.

Baina orain, benetan, fran-
tsesez edo ingelesez egiteko
asmo zindoa dut.

Isfahan-en langile familia
apal batean jaioa, persieraz
dagoen idazlerik handiena
omen da. Ingeles emakume
batekin ezkondua, aisa idatz
zitzakeen bere liburuak hiz-
kuntza unibertsal horretan.
Baina bere herriaren hizkun-
tzaz egiteko deliberoa hartu
zuen aspaldi.

1968an kaleratutako “Eh-
tejab Printzea” zinemara era-
mana izan da; eta arrakasta
gaitza bildu bide du.

Bere bizian barrena bi al-
diz gertatu zaio Golshiri-ri be-
re herriaren eskubideen aldeko
borroka egin behar izatea.
Shah-ren diktaduraren aurka
aurrenik, eta islamdar funda-
mentalismoaren kontra
1979az geroztik.

Eta bere luma aberatsa
erabili du ausarki, arrisku la-
mriak hartuz. Idazleen Elkarte
bat antolatzen ere saiatu izan
da, isilpean. Eta bere bi kide
maite, zerbitza sekretuen hil-
tzaileek hilak ikusi ditu.

Eta kanposantuan, bazte-
rrak kikiltzeko moduan min-
tzatu da agintearen kontra,
juxtu gorpua hilobiratzerako-
an; eta politzia zai zeukalarik.

Aurpegia eman du Golshi-
rik behin eta berriz.

Eta, zer nahi duzue? Gols-
hiri-ren kastako idazleak
nahiago ditut nik, hemen oso
modan eta 0so maiz txalotnak
diren idazle koldar batzuk bai-
no.

